
				এই পাতাটির মুদ্রণ সংশোধন করা প্রয়োজন। 
8 & এলিঞ্জিবেথ ।
•দুৰ্গম, ক্রমাগত চারি শত ক্রোশ তাহাকে সেই স্থান দিয়া পদব্রজে চলিয়া যাইতে হুইবেক । মনে মনে এই রূপ বিবেচনা করিয়া তিনি প্রতিদিন ইশিমের প্রাস্তরে গিয়া, কি রূপে অধিক শারীরিক পরিশ্রম করিতে পারেন এবং কিসে সেই দুৰ্দ্দান্ত হিম সহ করিতে সমর্থ হন, অনবরত কেবল তাহাই অভ্যাস করিতে প্রবৃত্ত হইলেন। কোন ঋতুতেই তাহার সেই ব্যায়াম নিবৃত্ত হয় নাই। যখন উত্তর দিকহইতে ক্রমাগত . প্রচণ্ড বায়ু বহিতে ও বরফ বৃষ্টি হইতে । থাকিত তখনও তিনি তাহাতে ভ্ৰক্ষেপ করিতেন না। ঘোরতর নিবিড় কুজৰাটিকায় দি ভূমণ্ডল ও বস্তু সকল আছন্ন থাকিলেও সে কৰ্ম্মে তাহার এক দিনের জন্যও বিরাম হইত ন । কখন কখন পিতা মাতার অনভিমতেও তথায় যাইতে ছাড়িতেন না । ফলে ক্রমে ক্রমে তাহার এমনি অভ্যাস হইয়। উঠিল যে, স্থানের ও কালের তাদৃশ কঠোরতা সহ করিতে তাহার কিছুমাত্র ক্লেশ বোধ হইত না। বিশেষতঃ পিতা ও মাতার অনভিমত কৰ্ম্ম করা কখনও অভ্যাস ছিল না, ক্রমে ক্রমে তাহাও অনুশীলিত হইতে লাগিল।
সাইৰীরিয়া দেশে শীতকালে অতিশয় ভয়ানক ঝড় ছয়, ক্ষণকালের মধ্যে গগণ মণ্ডল ঘোরতর মেঘাচ্ছন্ন হইয়া উঠে। মধ্যে মধ্যে বজাঘাত হয় এবং ঘন ঘন বিদ্যুতের জ্যোতিঃ প্রকাশ পায়। উভয় কেন্দ্র হইতে বায়ু এত বেগে বছিতে আরম্ভ হয় যে অচল বস্তুকেও চপল করিয়৷ তোলে। ঝড়ের বেগে হিমসাগরহইতে হিমানী সকল উড়িয়া অাসিতে থাকে। অন্য দিকে সেই বেগে কাস্পিয়ান সাগরেরও তরঙ্গ সকল তাল প্রমাণে উত্থিত হয় এবং পরস্পর আহত হইবামাত্রই ভগ্ন হইয়া পড়ে। দেবদারু, ঝাউ প্রভূতি, প্রকাগু তরু সকল সেই প্রবল বেগ সহিতে সমর্থ না হইয়। ধরাতলশায়ী হয়। এই রূপ প্রচণ্ড বায়ুর আঘাতে সকল

